
Die ANC-staatshoof, Cyril Ramaphosa, se verwy-
dering van John Steenhuisen as minister van land-
bou, het die spreekwoordelike blik wurms help
oopmaak.

Ramaphosa het na twee weke “oorweging” van
die nuwe DA-leier, Geordin Hill-Lewis, se versoek tot
‘n kabinetskommeling, uiteindelik ingestem, waar-
skynlik na konsultasie met die ANC-leierskap van
Luthuli-huis.

Dit was vir Ramaphosa ‘n moeilike situasie, want
‘n toegewing aan Hill-Lewis se versoek, sou hom in
‘n moeilike posisie by sy eie party plaas. Hy het
waarskynlik sy eie party tevrede gehou deur die
omstrede Dina Pule as minister aan te stel. Sy was
voorheen ‘n minister, maar is skuldig bevind aan
onetiese gedrag en toe afgedank. Sy is een van
die ANC-kaders en vertroueling van Ramaphosa.
Sy is ook hoog op in die ANC-Vroueliga, wie se steun
Ramaphosa nodig het om sy wankelrige posisie in
die ANC te behou.

Waar Hill-Lewis uiteindelik sterker as leier moes
uitgekom het omdat hy die moed gehad het om
Steenhuisen as mislukte minister van landbou te
laat vervang, het Steenhuisen se reaksie vir Hill-
Lewis in die verleentheid geplaas, terwyl Ramaphosa
nou in sy mou lag oor die verdeeldheid en geskar-
rel binne die DA.

Steenhuisen het in verskeie onderhoude geen
geheim daarvan gemaak dat hy teleurgesteld is in
sy verwydering by landbou nie. Hy het verder talle
uitlatings gemaak wat die DA nog meer skade aan-
gedoen het as wat hy man alleen kon regkry by
landbou.

Hy het onthul dat daar ’n ooreenkoms was tussen
hom en Hill-Lewis dat hy wat Steenhuisen is hom nie
weer vir die leierskap van die DA sal beskikbaar
stel nie ten gunste van Hill-Lewis, maar dat hy in ruil
vir daardie onderneming as minister van landbou sal
aanbly. Hy beskuldig Hill-Lewis openlik daarvan
dat hy woordbreuk gepleeg het deur hierdie skuif.

Verder het Steenhuisen ook die voormalige DA-
leier, Tony Leon, betrek deur te beweer dat Leon
se firma makliker toegang tot ministers gekry het
as wat normaalweg die gevoel was. Leon het in sy

reaksie te kenne gegee dat hy ook teleurgesteld is
in Steenhuisen.

Die DA se Federale Raad het nou ‘n ondersoek
gelas na die bewerings oor Leon se maatskappy,
maar in wese het hulle geen magte om ‘n saak-
makende beslissing te maak nie. Leon is nie meer
lid van die DA nie en kan dus nie gedissiplineer word
nie. Sou Steenhuisen se bewerings dalk iewers
wel waar wees, kan dit moontlik ander DA-minis-
ters betrek, wat ‘n verdere verleentheid vir die DA
kan wees. Dit gaan ook op Steenhuisen kan boe-
merang omdat hy leier van die DA was, en hy in
sy tyd niks daaraan gedoen het terwyl hy kennis
gedra het nie. Sou Steenhuisen se bewerings vals
blyk te wees, sal dit sy posisie in die DA onhoud-
baar maak, en sal hy waarskynlik ‘n nuwe politieke
tuiste moet soek.

Daar is verskeie DA-lede wat hulle mes in het vir
Steenhuisen en hom gedissiplineer wil sien. Skyn-
baar het die leierskap nie aptyt daarvoor nie omdat dit
negatiewe aandag op die DA kan vestig. Doen hulle
egter niks nie, kan Steenhuisen voortgaan met sy hek-
sejag teen sy opvolger, wat hy van verraad beskuldig.

In ‘n onderhoud met News24 se Adriaan Basson
het Steenhuisen ook beweer dat dit rassistiese
Afrikaners was wat hom by landbou wou weg hê.
Hy het ook beweer “die hiënas het gekom vir my”.
Waarnemers meen dit is ‘n belediging na die boere,
en as Hill-Lewis dit nie regstel nie, kan dit die DA
nog meer Afrikanersteun kos as wat hulle reeds
die afgelope tyd verloor het.

Ook die VF Plus probeer kapitaliseer op die ver-
wikkelinge in die DA. In die vorige uitgawe het Die
Afrikaner al verwys na Willie Spies se trotse by-
woning van ‘n VF Plus-takvergadering in Mamelodi
by Pretoria. Sedertdien is die VF Plus ook baie trots
op “jarelange DA-raadslede” wat oorgeloop het na
VF Plus in die Dihlabeng-munisipaliteit (skynbaar
Bethlehem) in die Oos-Vrystaat. Een van hulle is
ene Eric Motloung.

Die Steenhuisen-episode het ook gewys hoe moei-
lik dit vir enige organisasie is om ‘n oud-leier iewers
te akkommodeer, maar dan soos ‘n gekweste bul
in sy opvolger se nek blaas.

In die aanloop tot die plaaslike
regeringsverkiesings van 4 Novem-
ber vanjaar, ding partye natuurlik
weer met mekaar mee om hul voor-
neme in die oortreffende trap te
verduidelik.

Soos die afgelope meer as drie
dekades ons al geleer het, is dit
mooi praatjies voor die verkiesing,
en daarna gebeur daar nie veel
positiefs nie, indien enigiets. Wat
wel gebeur, is dat slaggate meer,
groter en dieper word; al minder
watersuiweringsaanlegte is nog in
werkende toestand; waterbesoe-
deling neem toe; gevalle van kor-

rupsie en selfverryking neem toe; finansiële
wanbestuur neem toe, en so kan ons die lys nog
baie langer maak.

Die feit is dus dat die stembus nog niks reggemaak
het nie, dalk met enkele klein uitsonderings hier en
daar.

Moontlike kiesers word deur alle deelnemende par-
tye aangemoedig om te registreer en dan te gaan
stem. Natuurlik, want meer stemme, beteken meer
setels, beteken meer geld en toelaes.

Die komende verkiesing gaan oor plaaslike rege-
ringsaangeleenthede, en kan dalk effens anders
beoordeel word as algemene verkiesings. In sekere
munisipale wyke is daar inderdaad hier en daar
wyksraadslede wat hulle bes doen. Hulle is egter
ingebind in ‘n party koukus, en is uiteindelik ook maar
uitgelewer aan uitvoerende burgemeesters en mu-
nisipale bestuurders, meesal van ander partye. Dit
beperk hulle vermoë tot sukses drasties.

Dan is daar die koalisies in stadsrade, en dié het al
grootliks die onwerkbaarheid daarvan bewys deur-
dat partye skielik hulle steun aan ‘n koalisie onttrek
om saam met ‘n ander een in die politieke bed te
spring, meesal in ruil vir senior posisies. Dit is ook
‘n aanduiding van die integriteitloosheid van baie
van dié raadslede en partye.

Op nasionale vlak is sake heel anders. Alhoewel
daar nou wel ‘n koalisieregering van tien partye is,
het die ANC op ‘n sluwe wyse steeds die meerder-
heid van die kabinet behou, en die opposisie het
nie die ruggraat om daarteen kapsie te maak nie.
Na die totstandkoming van die koalisieregering, het
die deelnemende partye ook baie sagter geword

. in hulle aanslae op die ANC, wat grootliks deur
lede van die SA Kommuniste Party beheer word.

Al rede waarom daar ‘n koalisieregerings tot stand
gekom het, nasionaal en ook op plaaslike rege-
ringsvlak, is omdat die leiers van die swart partye
persoonlikheidsprobleme met mekaar het. Maar
die ANC, EFF en MK is almal gebou op die soge-
naamde Freedom Charter, wat beteken dat hulle
in terme van beleid nie met mekaar verskil nie.
Julius Malema is kwaad vir Jacob Zuma omdat dié
hom uit die ANC gewerk het, Malema is kwaad vir
Cyril Ramaphosa omdat dié Zuma se adjunk-pre-
sident was, Zuma is kwaad vir Ramaphosa omdat
dié hom voortydig uit sy presidentskap gewip het,
en Ramaphosa is kwaad vir beide Zuma en Ma-
lema omdat hulle ANC-steun wegrokkel.

As verder gekyk word na die gesamentlike stemme
van die ANC, EFF en MK in 2024, het hulle byna 65%
gekry, dus byna weer ‘n tweederde meerderheid.

Sou dit gebeur dat die bejaarde Zuma hom by sy
voorvaders sou aansluit, en Malema kry sy tronk-
straf vir sy geweerskietery in die openbaar, en
Ramaphosa word opgevolg deur sy adjunk, Paul
Mashatile, ontstaan ‘n heel ander scenario. Ma-
shatile is baie nader aan Zuma en Malema, en dus
ook aan hul volgelinge. Hy kan dalk ‘n aanvaarbare
leier wees vir al drie partye, wat nouer samewer-
king, selfs dalk eenheid, tot gevolg kan hê. Dan is
die koalisiepolitiek, waarop selfs baie Afrikaners
steun, iets van die verlede.

Daar word baie gepraat van “ons jong demokra-
sie”, wat natuurlik ook misleidend is. Voor 1994 het
verskillende volke in hul eie lande demokratiese
stelsels gehad. Stemme gaan nou ook weer op dat
ons ons “demokratiese regte” moet opeis, en daar-
voor moet gaan stem. Die ironie is dat hierdie “jong
demokrasie” ons eerder van die wal in die sloot
help. Afrika verstaan in wese nie ware demokrasie
nie, maar verstaan slegs die mag van die sterkere.
Dit moet fisies gewys word.

Die ANC-regering kon niks doen aan al die onwettige
immigrante in die land nie. Selfs nie met behulp van
die koalisieregering, vir wie mense “demokraties” ge-
stem het nie. “March and March” verskyn ineens
op die toneel, maak sy stem dik en sy vuis hard, en
skielik gebeur daar iets met onwettige immigrante.

Solidariteit en ondersteunende organisasies, neem
nie aan verkiesings deel nie, maar kry byna meer
op diplomatieke vlak reg as die ANC-regering en
sy ministeries.

In 2009 het dr. Pieter Mulder ‘n boek die lig laat sien
onder die titel “Kan Afrikaners toyi-toyi?” Hy verwys 

(Vervolg op bladsy 11)

Die Gevaar van 
die Stembus

Dolf Buitendach

Die land se ekonomie kan nie roem op ‘n
gesonde prestasie oor die afgelope dekade
nie. Daar kan na die ekonomiese groeikoers,
die buitelandse skuld of die BBP (Bruto Bin-
nelandse Produk) gekyk word teenoor ander
lande om Suid-Afrika se ekonomie mee te
vergelyk. Hierdie artikel konsentreer slegs
op die waarde van die rand teenoor ses van
die wêreld se belangrikste geldeenhede.

Indien die rand se waarde in 2020 as basis
geneem word en dan in 2023 en in 2026
aan sekere belangrike geldeenhede gemeet
word, sien dit soos volg daaruit.

Die eerste tabel vergelyk die randwaarde
teenoor die pond en drie Europese geld-
eenhede.

Teenoor die VSA dollar was die rand se ver-
swakking vanaf 2020 tot 2023 op 12,5%
maar in 2025 slegs 5%. Die rand het dus
vanaf 2023 tot 2026 verbeter. Teenoor die
Britse pond het die rand in 2023 verswak
met 8% en in 2026 tot 10% verswak.
Teenoor die Euro was daar ook ‘n deur-
lopende verswakking van 7% tot 9%.
Teenoor die Switserse Frank was die deur-
lopende verswakking 15% en 24% onder-
skeidelik.

Die tweede tabel vergelyk die rand met die yuan en die rupee. 

Die rand het beter gevaar teenoor die Sjinese en Indiese geldeenhede. Vanaf 2020 tot 2023 het die rand
teenoor die Sjinese yuan verbeter met 10% en in 2026 op daardie vlak gebly. Die rand het vanaf 2020
tot 2023 teenoor die Indiese rupee afgeneem met 1% maar daarna in 2026 versterk met 14% vir die ses
jaar tydperk.

Opsommend het die rand dus slegs sy waarde behou teenoor die Sjina en Indiese geldeenhede. Al-
hoewel die rand teenoor die dollar verswak het, het dit die laaste drie jaar effens herstel.

Ekonomie:

Prof. Fransjohan Pretorius

Die Randse Afrikaanse Universiteit is nou die eentalig Engelse University of Johannesburg. Miskien is
dit gepas om na die beginjare daarvan as 'n Afrikaanstalige instelling te kyk. En die huidige beleërde
posisie van Afrikaans te besef.

In die vroeg sestiger jare het 'n groepie Afrikaners begin beplan om 'n universiteit in Johannesburg te
stig wat "Afrikaans in gees en karakter" moes wees in 'n stad waar Engels oorheers het. Hulle was
onder andere dr. Piet Meyer, raadsvoorsitter van die Suid-Afrikaanse Uitsaaikorporasie, Hennie le Roux,
besturende direkteur van Nasionale Pers in Johannesburg, en Eben Cuyler, leier van die Nasionale
Party in die Johannesburgse stadsraad.

Hoewel Meyer in daardie stadium voorsitter van die Broederbond was, en sy komitee ook Broeders,
was daar — volgens 'n bron na aan die gebeure — binne die Broederbond nie veel debat oor die
beoogde universiteit nie.

Die minister van nasionale opvoeding het goedkeuring aan die stigting verleen mits voldoende open-
bare geld byeengebring word. Binne enkele jare is R2,5 miljoen ingesamel.

Prof. Gerrit Viljoen is in 1967 as eerste rektor aangestel. Volgens 'n studenteraadsvoorsitter tydens
sy termyn, Gustaf Pienaar, was hy vanweë sy akademies strategiese insig "die heel, heel beste keuse".

Binne agt maande is 'n tydelike kampus opgerig op die ou terrein van SA Brouerye in Braamfontein.
Puik en belowende akademici is geteiken en die eerste dosente is in Julie 1967 aangestel. Dit het proff.
JR Pauw (opvoedkunde), FIJ. van Rensburg en F Odendal (Afrikaans), FA van Jaarsveld (geskiedenis),
WP Esterhuyse (filosofie), Louw Alberts (fisika) en JC van der Walt (regte) ingesluit. Prominent was
ook die registrateur: bedryf, Ritzema de la Bat, registrateur: administrasie, WJ du Plessis, skakel-
beampte, Jan Cronjé, en bibliotekaris, prof. H0K Zastrau.

In die eerste jaar, 1968, het oor die 700 studente aan die Randse Afrikaanse Universiteit geregistreer.
Die amptelike opening was op 24 Februarie. Nuut was 'n verlengde akademiese jaar met die invoer van
'n derde, kort somersemester.

Teen 1971 was daar 1451 studente, met 57 dosente van wie 40 in Europa of die VSA studeer het.
In Mei 1975 het RAU na die nuwe kampus in Auckland Park verskuif met sy moderne, hoefystervormige

gebouekompleks met lesingsale, laboratoria, biblioteek, studentesentrum en aanliggende koshuise.
Die beginjare was midde-in die verlig-verkramp-verdeling in Afrikanergeledere. Die verligte of meer

liberale rigting is deur Viljoen verteenwoordig. 'n Nagraadse regstudent, Johan Louw, tans regter van
die Hooggeregshof in Pretoria, was die eerste studenteraadsvoorsitter.

Spanning met studente van die Universiteit van die Witwatersrand het aanvanklik voorgekom aan-
gesien die tydelike kampus oorkant die pad van Wits in Jan Smutsrylaan geleë was. Die botsings was
meer studentepret as politieke konfrontasie. Wilna de Wet (née Muller) onthou dat sy en 'n paar
vriendinne stelling ingeneem het toe die Black Sash
'n plakkaat vertoon het met die woorde "Justice is
dead". Die RAU-meisies het nie 'n idee gehad waar-
oor dit gaan nie. Hulle is nogtans deur die polisie van
die toneel weggelei.

Jannie du Toit, van die sanggroep Trilogie op die
kampus, vertel dat RAU in die laat sestigerjare in
Dick Whittington en Gert Swiegers "karakters" gehad
het wat enige dag met 'n Koos Meyer kon vergelyk.
Tradisie moes geskep word. Ons het hierdie nuwe
universiteit vir onsself lekker gemaak."

(Uit: Terugblik — 80 sketse van ons verlede
deur Fransjohan Pretorius. Protea Boekhuis, 
Pretoria (nuwe naam Aristata Boekwinkels). 

Met goedgunstige toestemming van die outeur).

Die beginjare van die Randse Afrikaanse Universiteit

Die destydse RAU se kampus is in 'n 
hoefystervorm beplan.      

(Wikipedia/Ogra)

Woord en wêreld
Glo ek omdat ek bang is vir die hel, of omdat ek vir God lief is?

Deur Dr. Gideon Grobler

Skrifgedeelte: Matt. 22:37  En Jesus antwoord hom: Jy moet die Here jou God liefhê met jou hele hart
en met jou hele siel en met jou hele verstand.

Oordenking:
Wat is dit wat maak dat ek glo? Daar is vandag (eie ervaring) min mense wat nié glo dat daar na dié
lewe, ‘n lewe is nie. Mense weet van hemel en hel. Daar is egter ‘n groep (ontstellend groot), wat glo
dat die hel net bedoel is vir die Satan en sy demone. Hierdie mense vergeet duidelik dat Christus die
gelykenis vertel van die twee weë en dat daar baie op die groot, gemaklike pad is, wat hel toe gaan en
min op die smal pad wat hemel toe gaan. 

Daar is die gerieflike persepsie dat almal tog in élk geval hemel toe gaan. Daar is selfs ‘n Afrikaanse
liedjie met die titel: Almal gaan tog hemel toe! Hierdie is natuurlik ‘n slim strategie van die Satan om
Christus “oorbodig” te verklaar. As almal tog hemel toe gaan het ek nie vir Christus met sy soenverdien-
ste nodig nie.

Dit daar gelaat! As ek inderdaad glo dat daar ‘n hel is vir die óngelowige en ‘n hemel vir die gélowige,
wat maak dat ek verklaar/bely: ek is ‘n gelowige? Is dit omdat ek bang is vir die hel? Laat ons eerlik
wees, waarskynlik is dit waar die geloofspad van baie of dalk selfs van die meeste gelowiges begin.
Vraag is of ek steeds daar is, jare na ek sê ek tot geloof gekom het, of het my liefde vir God die
oorheersende geword?

Die antwoord op hierdie vraag lê in die Skrif alleen. Johannes skryf in sy evangelie, hoofstuk 6:44: “Nie-
mand kan na My toe kom as die Vader wat My gestuur het, hom nie trek nie; en Ek sal hom opwek in
die laaste dag.” Om mense te trek, is daar legio metodes wat die hemelse Vader gebruik, miskien is dit
my vrees vir die hel. Punt van die saak is, niemand sal na die Christus kom as die Vader hom nie trek
nie. Jy kan die grootste orkes in die kerk hê. Jy kan die mees moderne kleredrag hê. Jy mag mense na
jou konsert trek, maar nie na Christus nie. Dít is die Vader se eie prerogatief! Hy is die soewereine, nie
ek nie!

In dieselfde hoofstuk van Johannes vertel Christus dat dié wat deur die Vader getrek word en Hy na
Hom (Christus) stuur, van hulle sal Hy nie een verlore laat gaan nie. Deur God geroepe gelowiges, kan
nie verlore gaan nie! Daar is baie teksgedeelte wat hierdie waarheid onderskryf. Kom ek haal net een
aan uit dieselfde Johannes evangelie: “10:28  En Ek gee hulle die ewige lewe, en hulle sal nooit ver-
lore gaan tot in ewigheid nie, en niemand sal hulle uit my hand ruk nie. 29  My vader wat hulle aan My
gegee het, is groter as almal; en niemand kan hulle uit die hand van my Vader ruk nie.” 

Hoe is dit dan dat Heb. 6 skryf: “4 Want dit is onmoontlik om die wat eenmaal verlig geword het en die
hemelse gawe gesmaak en die Heilige Gees deelagtig geword het, 5  en die goeie woord van God ges-
maak het en die kragte van die toekomstige wêreld, 6  en afvallig geword het—om dié weer tot beker-
ing te vernuwe, omdat hulle ten opsigte van hulleself die Seun van God weer kruisig en openlik tot
skande maak.” 

Wie is hierdie mense wat gelyk het of hulle gelowiges was, gesê het dat hulle dit is, die nagmaal kon
geniet, gedeel het in ander gawes,… en dan tog verlore gaan? Soveel so dat die Skrif sê dit is on-
moontlik om hulle weer terug te win.

Die Christen martelaar van die moderne wêreld, dominee Wurmbrandt sê, (so haal sy seun wat ‘n
lewenskets oor sy vader se lewe geskryf het hom aan), is diégene wat sélf besluit het dat hulle gelowiges

is. Vrees vir die hel het hulle dit laat besluit. Hul geloof was dus bloot gebaseer op hul eie besluit en nie
dié van God nie.

In my eie bediening, my sending- en evangelisasiewerk kry ek baie dikwels met hulle te doen. Ek noem
hulle die afgerigte gelowiges. Dikwels is hulle baie goed afgerig. Hulle ken die Skrif, dikwels beter as
mede-gelowiges. Hul ken self die kerkordes en daarmee is dit normaalweg hulle wat vir die onrus in die
kerk verantwoordelik is. Hulle bely Christus met die mond, maar Hy is nie in hulle harte nie. Hulle bely
hul geloof uit vrees vir die hel, nie uit liefde vir Christus nie.

Hierdie geloof, kan nie staande hou nie, bloot omdat dit op  menslikheid gegrondves is.

Glo ek en jy omdat ons bang is vir die hel óf omdat ons lief is vir Christus. Die antwoord lê weer in die
Skrif (soos altyd), Hebreërs leer ons dat niemand die Koninkryk sal sien, sonder die heiligmaking nie!
Is daar heiligmaking in my en jou lewe? Is dit my diepste vreugde om eer aan God toe te bring en
daarom probeer ek vandag meer gehoorsaam wees as gister! Probeer ek om dieselfde dinge waarmee
ek gister en eergister besig was, béter te doen, móoier te doen, méér te doen vandag as van te vore? 
Wie deur God die Vader geroepe is, deur die Heilige Gees oortuig is van sy eie sonde en deur die oor-
tuiging van die Heilige Gees en die versoeningswerk van ons Here Jesus Christus tot geloof gekom het,
maak nooit vrede met die stand van sake as dit kom by die uitlewing van die vrugte van die Gees nie,
nee dit moet altyd beter! Nie om iets daarmee te bereik of te beïndruk nie, maar omdat Christus dit
rééds volledig namens my bereik het, en daarom is dit my dankie sê! Daarom is dit spanningsvry!

Gebed: Hemelse Vader, laat ons tog groei in goeie werke, sodat ons U nie nét daardeur tot eer is nie,
maar ook in ons eie geloof versterk word!                Amen

“Sy doodkry was (nog steeds) nie”

’n Stel van 8 DVD’s (ook op ’n geheuestokkie) 
oor die  politieke ontwikkeling oor die afgelope 

50 jaar en die rol van die HNP om die 
oorgawe aan die ANC te probeer keer.

Die vertellings word gestaaf deur 
unieke foto- en lewendige video-materiaal 

uit dié era.
R800 per stel van 8 DVD’s 

(netjies verpak) of ’n geheuestokkie.

Le Pen gaan weer staan vir president

Die regse Franse politikus, Marine le Pen, het aange-
kondig dat haar veldtog vir die volgende presi-
dentsverkiesing reeds begin het, nadat sy ‘n redelike
mate van ‘n oorwinning in die hof behaal het.

In Maart 2025 het 'n hof bevind dat Le Pen en
verskeie lede van haar party, Rassemblement Na-
tional (RN), Europese Parlementsfondse onregmatig
gebruik het deur assistente te betaal wat in werk-
likheid hoofsaaklik vir die party in Frankryk gewerk
het. Die hof het beslis dat dit 'n stelselmatige misbruik
van openbare fondse was.

Die oorspronklike straf het ingesluit gevangenis-
straf van vyf jaar, 'n groot geldboete en 'n vyfjaar-verbod om vir enige verkose amp te staan, wat haar
feitlik uit die 2027-presidentswedloop sou gehou het. 

Sy het die appèlhof genader, wat groot verligting gebring het, tot so ‘n mate dat sy wel aan die
komende presidentsverkiesing sal kan deelneem.

Die appèlhof het wel die skuldigbevinding gehandhaaf, maar het die gevangenisstraf verminder na
drie jaar, waarvan twee jaar opgeskort word. Vir die oorblywende jaar sou sy dan ‘n elektroniese enkel-
band moet dra. Die hof het ook die verbod op enige verkiesbare amp só verkort dat dit haar nie meer
noodwendig verhinder om in 2027 te staan nie. 

Ná die oorspronklike uitspraak in 2025 het dit gelyk of haar vyfjaar-verbod haar heeltemal uit die
2027-presidentsverkiesing sou hou. Die appèlhof het egter die verbod só verminder dat dit nie meer haar
kandidatuur noodwendig verhinder nie. Le Pen het reeds aangekondig dat sy vir 'n vierde keer vir die
presidentskap gaan staan. 

Waarskynlik gaan sy nie baie gou die elektroniese monitor dra nie, aangesien sy aangekondig het dat
sy na Frankryk se hoogste hof, die Cour de cassation, gaan appelleer. Daardie verdere appèl kan die
uitvoering van die elektroniese monitering tydelik opskort totdat die hoogste hof uitspraak lewer. 

As Marine Le Pen wel 'n elektroniese enkelband sou moet dra, sou die praktiese gevolge waarskyn-
lik minder dramaties wees as wat baie mense dink. In Frankryk word elektroniese monitering (bracelet
électronique) dikwels gebruik as 'n alternatief vir gevangenisstraf.

Vir Le Pen sou dit waarskynlik beteken dat sy by 'n vasgestelde woonadres moes bly. Die hof sou
bepaal wanneer sy haar woning mag verlaat vir werk, politieke aktiwiteite, mediese afsprake en ander
goedgekeurde redes. Haar bewegings sou deur GPS of ander elektroniese monitering beheer word. In-
dien sy die voorwaardes oortree, kan die hof die monitering beëindig en haar beveel om die res van die
straf in die gevangenis uit te dien. 

Sy sou steeds haar veldtog kon voer mits die hof daarvoor toestemming gee.
Frankryk se stelsel laat gewoonlik toe dat iemand onder elektroniese monitering kan gaan werk, ver-

gaderings mag bywoon, reis binne goedgekeurde tye en roetes en ander vooraf goedgekeurde akti-
witeite verrig. 

Vir iemand soos Le Pen sou haar regsverteenwoordigers waarskynlik 'n rooster met politieke byeen-
komste, toesprake en televisie-optredes by die owerhede indien. Dit is dus nie noodwendig 'n huisarres van
24 uur per dag nie.

Sy sou ook president kon word terwyl sy 'n enkelband dra, mits sy nie verbied is om 'n openbare amp
te beklee nie. Die jongste hofbeslissing maak dit dus nou wel moontlik, omdat die verbod nie meer van
krag is nie.

Die Franse Grondwet bepaal nie dat iemand met 'n elektroniese enkelband outomaties onbevoeg is
om president te wees nie. Indien sy die verkiesing sou wen terwyl sy nog haar straf uitdien, sou dit
egter 'n buitengewone en grondwetlik sensitiewe situasie skep. In die praktyk sou daar waarskynlik
groot druk wees vir 'n oplossing, soos 'n aanpassing van die voorwaardes van haar straf of uitstel van
die uitvoering daarvan of ander regsmaatreëls wat deur die howe oorweeg word. 

Die grootste politieke impak is waarskynlik simbolies eerder as prakties.
'n Presidentskandidaat met 'n sigbare elektroniese enkelband sou voortdurend gekonfronteer word

met vrae oor haar skuldigbevinding en deur teenstanders as 'n veroordeelde politikus uitgebeeld word.
Daarteenoor sal sy deur haar ondersteuners as 'n slagoffer van die regstelsel beskou word, wat haar
verwyt van "politieke vervolging" kan versterk. 

Vir sommige kiesers kan die enkelband dus haar geloofwaardigheid ondermyn, terwyl dit vir haar kern-
ondersteuners juis as bewys dien dat die politieke en regterlike establishment haar probeer keer. Die
uiteindelike politieke uitwerking sal afhang van hoe die verkiesingsveldtog ontwikkel en hoe Franse
kiesers die balans tref tussen die bevestigde skuldigbevinding en haar politieke boodskap.

Die uitspraak plaas Le Pen weer in die sentrum van die politieke stryd. Sy bly volgens baie peilings
een van die sterkste kandidate om Emmanuel Macron op te volg, aangesien Macron weens grondwet-
like termynbeperkings nie weer kan deelneem nie. 

Voor die appèl het baie waarnemers verwag dat haar jong protégé, Jordan Bardella, die RN se presi-
dentskandidaat sou word. Ná die appèl het Le Pen aangekondig dat sy self weer die kandidaat sal
wees, terwyl Bardella steeds 'n sentrale rol in die veldtog sal speel.

Dit beteken dat die Franse presidentsverkiesing van 2027 waarskynlik weer 'n direkte stryd tussen Le
Pen en die sentristiese of linkse kandidate sal wees, eerder as dat die RN deur Bardella gelei sal word.

Farage dwing tussenverkiesing in eie setel af

Nigel Farage het aangekondig dat hy as LP vir Clacton
bedank, maar terselfdertyd  aangekondig dat hy onmid-
dellik weer in die tussenverkiesing vir dieselfde setel sal
staan. Hy bly die leier van Reform UK. 

Dit volg op ‘n ondersoek deur die Britse Parlement se
kommissaris vir standaarde oor bewerings dat hy sekere
geskenke en voordele nie behoorlik verklaar het nie. Dit
sluit bewerings in oor miljoene pond se skenkings en ander
finansiële ondersteuning van welgestelde ondersteuners.
Farage ontken dat hy enige reëls of wette oortree het. 

In plaas daarvan om bloot die ondersoek af te wag, het
hy sy setel ontruim om 'n tussenverkiesing af te dwing. Hy voer aan dat die kiesers van Clacton – eerder
as die "politieke establishment" – moet besluit of hulle steeds vertroue in hom het. Hy beskryf die
verkiesing as "'n stryd tussen die volk en die establishment". 

Volgens sy verklaring het drie faktore hom tot hierdie stap beweeg:

1. Hy meen die ondersoek is polities gemotiveerd en deel van 'n veldtog om Reform UK te benadeel. 
2. Hy sê die media se aandag aan sy persoon en familie het ondraaglik geword. 
3. Hy wil 'n vars demokratiese mandaat van sy kiesers kry voordat die ondersoeke verder verloop. 

Sy linkse teenstanders voer egter aan dat dit 'n politieke foefie is om simpatie te wek en ‘n poging om
die aandag van die finansiële bewerings af te lei.

'n Oorwinning in die tussenverkiesing sal nie noodwendig die parlementêre ondersoek beëindig nie.
Selfs al word hy herkies, kan die ondersoek voortgaan en kan daar steeds sanksies volg indien hy
skuldig bevind word aan die oortreding van parlementêre reëls. 

Indien Farage die tussenverkiesing gemaklik wen, sal hy dit waarskynlik voorhou as 'n bewys dat die
publiek die bewerings verwerp en dat sy party steeds sterk steun geniet. 

Indien sy meerderheid aansienlik krimp of hy onverwags verloor, sal dit sy persoonlike gesag en Re-
form UK se momentum ernstig knou. Politieke ontleders beskryf die stap daarom as 'n hoë-risiko, hoë-
beloning strategie.

Die bewerings van sekere onverklaarde skenkings was reeds bekend voor die plaaslike regerings-
verkiesings van Mei vanjaar, en het nie indruk op die kiesers gemaak nie, want Reform UK het baie sterk
uit daardie verkiesings gekom, soos Die Afrikaner al voorheen berig het.

Vlaamse parlementslede kry dwelmtoetse

Vlaams Belang wil periodieke dwelmtoetse verpligtend maak vir almal wat 'n openbare amp beklee. Dit
sluit parlementslede en ministers in. “Ons moet 'n goeie voorbeeld stel,” sê die inisieerder en voorsit-
ter van die Huiskomitee vir Binnelandse Sake, Ortwin Depoortere. Daarom het hy en die parlementêre
groepleier, Barbara Pas, 150 speeksel-dwelmtoetse aan alle parlementslede uitgedeel.

Terwyl dwelmtransaksies in openbare plekke, skietery en bomaanvalle toenemend algemeen word, infil-
treer georganiseerde dwelmmafias ook ons regering. "Ongelukkig is politici ook vatbaar vir korrupsie en in-
vloed," het Depoortere gewaarsku. "Boonop maak dwelmgebruik verkose amptenare kwesbaar vir afpersing."

Daarom het Vlaams Belang 150 speeksel-dwelmtoetse tydens ‘n sitting in die federale Huis van Ver-
teenwoordigers uitgedeel. Die party het dit gedoen in reaksie op hul resolusie wat periodieke dwelm-
toetse verpligtend sou maak vir almal wat 'n open-
bare amp beklee. “Verkose verteenwoordigers het 'n
rolmodelfunksie”

“As verkose verteenwoordigers het ons 'n rolmodel-
funksie,” het Barbara Pas gesê, wat die resolusie
verduidelik het. “Enigiemand wat voorspraak maak vir
streng reëls vir die gemiddelde burger en 'n dwelm-
vrye uitvoering van hul pligte, moet bereid wees om
self die regte sein te stuur.”

Pas het alle lede van die Huis versoek om hul
dwelmtoetse af te lê en die resultate via sosiale
media bekend te maak. “Politici geniet vandag reeds
min vertroue. Daardie vertroue word nie met woorde
herstel nie, maar met dade,” het sy gesê.

So maak Islam met wit Meisies in Brittanje

Die ontstellende omvang van die misdade wat teen generasies jong wit meisies
in Brittanje deur oorwegend Moslem-Pakistanse bendes gepleeg is, word
uiteengesit in 'n verdoemende onafhanklike verslag wat onlangs deur Rupert
Lowe, die hoof van “Restore Britain” in die Britse Parlement, onthul is.

Die 219-bladsy "Rape Gang Inquiry Report" verduidelik in gruwelike detail
hoe, vanaf die 1950's, oorwegend Moslem-mans georganiseerde netwerke
in die Britse Eilande ontwikkel het wat "slagoffers tussen plekke vervoer het,
hulle van dwelms en alkohol voorsien het, misbruik vir verspreiding en afpersing
aangeteken het, en meisies tussen verskeie volwasse mans deurgegee het."

Die geraamde aantal wit meisies wat aan "herhaalde verkragting, groeps-
verkragting, handel, marteling, swangerskap, gedwonge Islamitiese bekering en
lewenslange trauma" onderwerp is, is "ten minste 250 000," lui die verslag.

Hierdie misdade het in ten minste 149 plaaslike owerheidsdistrikte regoor
die Verenigde Koninkryk plaasgevind en dit is bekend dat hulle in die volgende distrikte plaasgevind het:
Derbyshire, Devon, Dorset, Groter Manchester, Lancashire, Lincolnshire, Merseyside, Norfolk, Yorkshire en
Warwickshire.

Lowe se verslag – op grond en aanbevelings waarvan hy en ander politici nou verwag dat "Sy Majesteit se
Regering" sal optree – beklemtoon dat die gruwel van hierdie misdade nie net vererger is deur die
oortreders se godsdienstige en kulturele regverdigings en die wydverspreide omvang van die misdade
nie, maar ook deur die wydverspreide en dekades lange mislukking van feitlik elke instelling wat belas

Barbara Pas van Vlaams Belang verduidelik
die dwelmtoets aan parlementslede.

is met die beskerming van die slagoffers en die aanspreeklikheid van die oortreders.
In baie gevalle blyk dit dat diegene wat iets kon gedoen het aan die uitbuiting van kinders deur plun-

derende lede van immigrant-subkulture, meer sensitief was vir die vermeende behoefte aan politieke
korrektheid as vir die behoeftes van die slagoffers.

Die verslag merk byvoorbeeld op:

"Polisiemagte het herhaalde verslae geïgnoreer, slagoffers in plaas van oortreders gekriminaliseer,
bewyse vernietig en bekende verkragters toegelaat om op borgtog vry te loop."

"Die NHS het genitale beserings, veelvuldige seksueel oordraagbare infeksies by kinders so jonk as
13, swangerskappe veroorsaak deur verkragting en selfmoordpogings aangeteken, maar slagoffers
terug na hul misbruiker ontslaan."

"Skole het ouer mans waargeneem wat meisies by die hekke optel, onthullings van verkragting op
skoolterrein gehoor en gereageer deur slagoffers uit te sluit eerder as om hulle te beskerm."

Een van die sektore waarvan die mislukkings die meeste uitstaan, is Brittanje se maatskaplike dienste,
wat volgens die verslag "beskermende ouers ondermyn het, kinders in mensehandelsentrums binne
kinderhuise geplaas het, sake gesluit het ten spyte van duidelike aanduidings van uitbuiting, en teen
fluitjieblasers opgetree het."

In een besonder flagrante geval wat in die verslag uitgelig is, was 'n meisie genaamd Chloe omtrent
13 jaar oud toe sy vir maatskaplike werkers gesê het dat sy seksueel misbruik word deur bendes
Moslem-mans.

"Maatskaplike dienste het nie ingegryp nie, maar eerder met Chloe oor voorbehoeding en seksuele
gesondheid gepraat," lui die verslag. "Een maatskaplike werker het Chloe gereeld na 'n seksuele
gesondheidskliniek geneem, waar sy gediagnoseer is met chlamydia in haar keel en vagina, gonorree,
genitale vratte en bekkeninflammatoriese siekte. Nóg die maatskaplike werkers nóg die kliniekperso-
neel het dit ondersoek of aangemeld nie."

"Owerhede op elke vlak, soos ons gesien het, was meer bang om as 'rassisties' of 'Islamofobies'
geëtiketteer te word as wat hulle bang was om die meisies in die steek te laat."

Die verslag meld dat in 'n aparte geval die maatskaplike werker van 'n meisie wat van die ouderdom van
13 verkrag en mishandel is terwyl sy in 'n kinderhuis in Bradford gewoon het, nie net die slagoffer se
gedwonge Sharia-huwelik bygewoon het nie, maar ook die oortreder se ouers toegelaat het om die slagof-
fer te pleeg nadat sy swanger geraak het, waardeur hulle 'n pleegtoelaag van die staat kon ontvang.

Aanklaers word in die verslag baie blameer omdat hulle na bewering verdagtes in bende-verhore aan
'n ander standaard as inheemse Britte gehou het, en geweier het om rasse-ergernisse aan te roep ten spyte
van bewyse wat toon dat verdagtes hul slagoffers as "wit slakke", "wit asblik" en "kuffar-tewe" beskryf het.

"Kuffar" of "kafir" is 'n Islamitiese teologiese term wat gebruik word om nie-Moslems te beskryf -
geswore vyande van Islam wat vermoedelik deur Allah in die helvuur gegooi sal word.

Terwyl die Britse media natuurlik ook sy beste gedoen het om die skandaal af te speel, merk die ver-
slag op dat "politieke mislukking die kern van die skandaal is" – dat by opeenvolgende regerings, veral
Arbeidersregerings, "die wil ontbreek het om die etniese en godsdienstige patrone te konfronteer."

"Die besorgdheid om Moslems ten alle koste teen kritiek te beskerm, het hand aan hand gegaan met
'n meer algemene ideologiese verskuiwing wat georganiseer is rondom die onbetwisbare behandeling
van minderhede as spesiale slagoffergroepe," lui die verslag. "Gewortel in die links-liberale paradigma
van die 1960's, het hierdie minderheidsuitkyk die eerste keer politieke oorwinnings behaal onder Harold
Wilson se Arbeidersregering."

Wilson, 'n Arbeiderspolitikus, het van 1964 tot 1970 en weer van 1974 tot 1976 as eerste minister ge-
dien. Sy regimes het nie net op rasse-aangeleenthede gefokus nie, maar het aborsie gewettig; het
egskeidings makliker gemaak om te verkry; het die doodstraf afgeskaf; en homoseksuele dade gewettig.

Die verslag meld verder:

Met verloop van tyd het verdraagsaamheid, multikulturalisme en anti-diskriminasie hoogs gewaardeerde
waardes in elite-kringe geword. Die wet het ook begin om 'n omgewing te bevorder waarin die uitdaging van
sekere minderheidsgemeenskappe, insluitend Moslem-gemeenskappe, polities gevaarlik en selfs krimi-
neel geword het. Dit het die bendes in staat gestel om jare lank straffeloos te opereer omdat owerhede op
elke vlak, soos ons gesien het, meer gevrees het om as "rassisties" of "Islamofobies" geëtiketteer te word as
wat hulle gevrees het om die meisies aan wie hulle 'n sorgplig verskuldig was, in die steek te laat.

Onder die linkse wetgewing wat mettertyd wetstoepassing verhoed het of ten minste ontmoedig het

om enige "aksie wat as teiken van etniese minderhede beskou kon word" te volg, was die Wet op Ras-
severhoudinge van 1965, het die verslag beweer.

Voormalige Eerste Minister Tony Blair, nog 'n Arbeidersparty-politikus, word in die verslag daarvan
beskuldig dat hy sake vererger deur toesig te hou oor die konsolidasie en versterking van sogenaamde
"anti-diskriminasie"-beskermings, veral die byvoeging van godsdiens as 'n beskermde kenmerk langs ras.

Namate die verkragtingssbendes meer vermetel geword het, het Britse amptenare blykbaar meer
gevange geraak deur politieke korrektheid.

Die verslag is reguit oor die punt en sê: "Liberale elites in die media, politiek en die openbare sektor
het die idee geïnternaliseer dat die erkenning van kulturele of godsdienstige faktore in misdaad self 'n
vorm van onverdraagsaamheid was. Hierdie ingesteldheid het die verkragtingsbendes aktief beskerm
deur die einste ondersoeke en intervensies wat duisende kinders kon gered het, te ontmoedig."

In 'n toespraak tot die bevindinge van die verslag het Lowe gesê: "Kwesbare wit meisies van die werkers-
klas is soos 'n stuk vleis behandel. Verkrag, mishandel, gemartel, vermoor. Dit was 'n rasse-aanval, en dit was
'n gekoördineerde aanval. Regoor Brittanje. Hulle het hierdie meisies geteiken omdat hulle kwesbaar was,
hulle was jonk, hulle was wit. Totdat die politieke klas daardie feit aanvaar, sal niks OOIT verander nie."

Een van Lowe se oplossings is die verwydering van miljoene buitelandse burgers "wat ons lewens-
wyse haat en geen rede het om in ons land te wees nie," en die herinstelling van die doodstraf en die
gebruik daarvan teen kinderverkragters.

Met die oorstroming van ander Europese lande deur Moslems, kan aangeneem word dat dieselfde
daar gebeur, maar dat die sogenaamde politieke korrektheid, en die valse “verdraagsaamheid” ook
daar niks aan die saak gaan doen nie.

Die vraag is, hoeveel soortgelyke gevalle kom in Suid-Afrika voor?

Die Redakteur
(Van bladsy 2)

daarin na ’n gesprek wat hy met die destydse ANC-
president, Nelson Mandela, gehad het. Hy skryf
daaroor waar Mandela vir hom gesê het: “Amper elke
dag is daar by die parlement se hekke ‘n betoging
oor iets wat mense pla. Waarom het ek nog nooit
Afrikaners daar sien betoog oor ‘n saak soos hier-
die nie?” (Die gesprek het gehandel oor die mi-
nagting van Afrikaans.)

Mulder skryf dan verder: “Ek begin verduidelik dat
dit nie deel van ons kultuur is om te betoog en te
toyi-toyi nie. ‘Daarom was daar nog nie so ‘n beto-
ging by die parlement se hek nie,’ voeg ek by.

“Eintlik is my argument net halfwaar. In die twintiger-
en veertigerjare van die vorige eeu het Afrikaners
verskeie suksesvolle protesoptogte gehou. Daarna
het hulle vir veertig jaar bederf geraak met ‘n Afri-
kanerregering, waartydens dit nie nodig was om so
te protesteer nie.”

Mandela het toe verder gevra: “As Afrikaners nie
betoog en toyi-toyi nie, wat doen hulle dan as hulle
ongelukkig is oor ‘n saak?”

Mulder se antwoord was: “Afrikaners is demokrate.
Hulle stem vir of teen ‘n saak as hulle ongelukkig
daaroor is.”

Die punt wat uit hierdie gesprek tussen Mulder en
Mandela na vore kom, is dat Afrikaners wel kan be-
toog, maar dit nie meer doen nie. Soms is daar be-
togings teen plaasmoorde, deesdae nog maar net
af en toe oor Afrikaans as taal, maar dit word nie

opgevolg nie. Ons het dus verleer om te betoog.
In die plek daarvoor het die simpele kruisie op ‘n
stembrief gekom, en daarmee hoop mense om alle
probleme op te los. Die demografie wys egter op
die futiliteit van die stembus, want uiteindelik word
daar hoofsaaklik etnies gestem. 

Die gevaar is egter groter: mense kry die gevoel dat
as hulle hul kruisie een maal in vyf jaar getrek het,
hulle hul plig gedoen het, en laat alles daarna aan
dikwels onbetroubare politici oor. So het stemmers
vir die DA en VF Plus gesien hoe hulle stemme uit-
eindelik by die ANC uitgekom het in ‘n koalisie-regering.

In ander lande is situasie anders, alhoewel tog ‘n
mate van ‘n vergelyk getref kan word. Regse politieke
partye kan suksesse behaal, omdat daar sterk jeug
en kulturele groeperinge is wat die “betoog-deel”
doen, en so ook die politieke partye op hul tone hou
en hulle in die regte rigting bly stuur. Daar word die
stembus ondersteun deur die openbare druk. So
werk demokrasie die beste, en dit dan nogal in ‘n
homogene volksomgewing.

Deur in Suid-Afrika te hoop op die stembus, en dan
tevrede te wees as die tradisionele ANC-meerder-
heid met een setel verminder word sodat “ons groei”,
maak van die stembus eerder ‘n gevaar as ‘n bate,
want ons word al hoe meer passief. Ons moet weer
gesien en gehoor word, en dit gebeur nie deur ‘n
kruisie vir partye nie, wat in elk geval meeding om
swart stemme waar die Afrikaner-behoeftes al hoe
meer op die agtergrond geskuif word. Dié kruisie
verlam ons tans en kan selfs ‘n bedreiging vir die
Afrikanervolk inhou!

Vanaf die lessenaar van die Hoofsekretaris

Hermanus van der Schyff

Ons verskuif bietjie van die inhoud van mnr. Jaap
Marais se boek na 'n stuk wat hy geskryf het oor
"Sekere politieke argumente en vrae:

"Waarom nie aan verkiesing deelneem? Waar-
om buite die politieke bestel bly? Wat is die Al-
ternatief.

- JA Marais. Leier van die HNP"

Hy skryf “Oor sekere politieke argumente wat in
omloop is en wat onsekerheid skep as dit nie ef-
fektief beantwoord word nie, moet groter helder-
heid gegee word, veral in die lig van die verwagte
party-politieke verwikkelings in die aanloop tot die
1999- verkiesing, en ook die honderdjarige her-
denking van die uitbreek van die Anglo-Boere-
oorlog in dieselfde jaar.

"Woorde om te bewimpel

"Een van die huidige verskynsels is dat sekere
politieke partye wegskram van woorde met be-
kende betekenisse soos ‘beginsels’ en ‘beleid’ en
in plaas daarvan praat oor ‘missie’ en ‘visie’, wat
vatbaar is vir enige vertolking en amper die indruk
gee van 'n voel-voel-beweging in 'n digte mis.

"So ook, vandat die militêre pensioenaris, genl.
Constand Viljoen, in 1993 op die politieke toneel
ontpop het as ‘die groot strateeg’, het dit mode ge-
word in die party-politiek om ‘strategie en taktiek’ in
omloop te bring met 'n bykans magiese omgeefd-
heid, asof net die gebruik van dié woorde reeds die
oplossing van die probleem is.

"’Strategie’ is eenvoudig die wyse van nastrewing
van die doelstelling — in oorlog die oorwinning oor
die vyand. ‘Taktiek’ is die dag-tot-dag tussenspel
waarin die vyand uitgelok word tot verkeerde be-
sluite, frontveranderings gemaak word om hom te
mislei en verrassingsaksies geloods word om hom
te ontmoedig en te verswak.

"Politieke stryd en gewapende stryd

"Strategie en taktiek is belangrik in enige stryd, hetsy
militêr, ditsy revolusionêr, polities of selfs per-
soonlik. In die huidige situasie in Suid-Afrika gaan
dit om 'n politieke stryd. Maar tussen die politieke

en militêre stryd is daar 'n smal grens. Soos Carl
von Clausewitz gesê het: ‘Beleid is die voortsetting
van oorlog met ander middels’, en Lenin dit omge-
draai het tot ‘Oorlog is die voortsetting van beleid
met ander middels’, kan, soos in 1881, oorlog die
voortsetting van beleid met ander middels word,
en soos ná 1902, beleid die voortsetting van oorlog
met ander middels word. 

"Heersende toestand omskryf

"Om enige strategie en taktiek te bepaal, moet die
heersende toestand allereers duidelik en korrek
begryp en gedefinieer en die verband tussen dinge
inbesien word. Alleen dan kan 'n juiste toekomsbeeld
gevorm word op grond van moontlikhede en waar-
skynlikhede en kan die sterk en swak punte aan
weerskante aangedui word vir evaluering. Sukses-
volle taktiek en strategie begin by die juiste begrip
van die bestaande werklikheid - die sterk en swak
punte van die ander kant; die strydmiddels tot be-
skikking, die persone wat dit kan hanteer, die tyd-
en ruimtefaktor en dies meer.

"HNP-voorspellings reg

Daar word algemeen erken dat die HNP-leiding se
voorspellings byna altyd reg en sy waarskuwings
vanpas was. Dit was omdat hy 'n juiste begrip van
die waarheid gehad het en die verband tussen
dinge ingesien het. Om gevare vooruit te sien en
daarteen te waarsku, is om reeds die regte taktiese
sin te openbaar - net soos 'n militêre leier 'n hin-
derlaag raaksien en dit vermy, of 'n valse bewe-
ging van die vyand eien en daarteen waarsku.

"In dié verband is dit ter sake om weer die beskou-
ing van CH Douglas, 'n denker van formaat, aan te
haal. ‘Die ware toets van wetenskaplikheid,’ het hy
gesê, ‘is standhoudend juiste voorspellings. Egte
profete, waarvan ook staatsmanne, is dié wat weens
hulle begrip van die waarheid, die gevolge van se-
kere beleid goed vooruit kan sien as daarmee vol-
hard word.’ Dit is die verdienste van die HNP-leiding.” 

Tot so ver dié week mnr. Marais se skrywe. Vol-
gende week gaan ons verder.

Die valse beloftes van die NP het in die beginjare
van die HNP verhoed dat die HNP setels wen. Toe

Waarom buite die bestel bly?

die HNP 'n sterk stem uitbring en die gevaar vir die
NP raak, toe word die KP gestig. So is die wiel ge-
draai dat die HNP weer sy setel in Sasolburg ver-
loor. Maar die geskiedenis het bewys dat die HNP,
met mnr. Jaap Marais as leier,  steeds die politiek
reg kon ontleed en die volk waarsku. Die NP kon al

sy nuusmedia gebruik en die een met die grootste
sê was die TV. Die ander was koerante en radio-
nuus. Die nuus was altyd so gestel dat dit blyk dat
die NP korrek optree. Nou is die NP en die KP tot
niet en hul oorblyfsels van stemme poog nou om
maar stemme te kry vir sitplekke in die parlement.

Ek wil weer

Ek het die kranslegging byeenkoms op 16 Junie
bygewoon en dit het my nuwe moed gegee.

Dit was regtig 'n byeenkoms wat mens se gees
opbou.

So ek wil nie meer nie, het gewysig na, ek wil weer,
met volle gees weer positief deelneem aan regse
politiek.

Ek hoop ander mense voel ook so.
Ek wil weer

Pretoria

Sommetjies en die Dokter

Ek was sopas by my een spesialis. Vir my jaarlikse
mediese ondersoek. Ek was so 20 minute lank by
hom. Als darem nog goed. Soort van...

Daarvoor moes hy sy duur mediese masjiene en
allerhande ander mediese toorgoeters gebruik.

Toe kom die rekening: Vir daardie 20 minute, net
’n ou ”beskeie” R3 500’tjies. Ek sidder al byvoor-
baat om te dink watter druppeltjie van daai R3 500
my mediese fonds gaan betaal. En raai wie sal die
verskil moet betaal...??

Dié R3500-ding fassineer my toe. En omdat ek ’n
syferman is, gaan maak ek vir die interessantheid
so ’n paar sommetjies: R3 500 vir 20 minute, is die-
selfde as R10 000 (min of meer) vir ’n uur. Maar my
dokter is ’n baie hardwerkende ou. Sy afspraakboek
is hoeka al drie maande vooruit vol bespreek. Kom
ons sê hy werk 10 ure elke dag. R100 000 per dag.
R500 000 per week. R2 miljoen per maand. En dan
sluit dit nog NIE eers die inkomstetjies wat hy kry

vir operasies en so, wat hy ook nog moet doen, in nie.
My dokter het drie dames (waarvan ek weet) wat

vir hom werk. Kom ons glo hy betaal hulle baie goed:
R40 000 in die maand. Elk. Saam R120 000.

Kom ons sê verder, die huur van sy luukse spreek-
kamers, water en krag, en ALLE ander uitgawes, is
saam R400 000.

Groottotaal van sy uitgawes dus: R520 000. Sit
nou sy eie salaris by; kom ons sê R650 000. Kom
ons maak dit, vir al die verkeerde aannames en
berekeningsfoute hierbo: R750 000. Sjoe!!, ‘n drie-
kwart miljoen se uitgawes!! ELKE maand!! Toe ek
nog gewerk het, het ek nie eers soveel in ‘n paar
jaar verdien nie!!

Ja, maar onthou, Meneer: Dokter het geweldige
studie-onkostes gehad om te kwalifiseer as, eers
net ’n algemene praktisyn, en daarna as die spe-
sialis wat hy nou is!! (Al was daardie kostes, sê, na
die eerste 10 jaar van sy praktyk [wat nou ook al 20
jaar gelede was] in totaal afbetaal, rente en al...).
En, Meneer, jy moet darem ook onthou: jy betaal
vir Dokter se kennis. (Nie verklarende waarom my
dominee, wat net soveel jare studeer het, en óók
sy kennis deur studies gekry het, en óók baie uit-
gawes vir die kry van daardie kennis gehad het,
my vir ’n ”konsultasie” NIKS vra nie...).

So, jaaaa, dokter se uitgawes elke maand is in-
derdaad ’n drie-kwart miljoen.

Maar dokter se inkomste (sien hierbo) is (min-
stens) R2 miljoen!

OOOOEEEEPS!!!!
Maar Dokter sê hy kan finansieel glo nie by bly nie.

”Mediese inflasie”, of só iets. Glo. En daarom gaan
my 20 minute volgende jaar heel moontlik R4 000
wees...

Dokter, wil jy weet hoeveel my pensioentjie, waar-
mee ek jou moet betaal, is…??? En hoekom ek net
’n Toyodonkie-karretjie kan ry, en nie, soos jy, ”net”
‘n ou BaieMooiWa’entje nie?? En hoekom ek ’n ou
kamertjie in Huis Ooriemuurjare moet huur, omdat
ek nie met daardie pensioentjie van my, ’n 5-slaap-
kamerhuis, met elk sy eie swembad, kan koop,
soos jy nie!

Maar moenie my verkeerd verstaan nie, Dokter:
ek beny jou nie. Ek hou net van sommetjies maak…

Johan Wiesner
Verwoerdburg

Lesers sê hul sê
vandegraafhenk@gmail.com

Lesers is welkom om kort briewe en menings te stuur aan 
vandegraafhenk@gmail.com vir publikasie in Die Afrikaner. 

Die redaksie behou ten alle tye die reg voor om briewe te plaas of
nie te plaas nie, 

of om briewe te verkort en taalkundig te versorg. 
Briewe met ’n lasterlike of kwetsende inhoud sal nie vir publikasie

in aanmerking kom nie. (Red.)

Ons het reeds ’n taamlike pad afgelê in vorige aflewe-
rings in hierdie rubriek, met die ondersoek van die
Afrikanervolk se strategiese uitdagings. Die oor-
spronklike gedagte was dat hierdie punte in elke 
organisasie van ons volk deeglike aandag behoort te
kry. Te veel organisasies het nog nie hul werkprogram
goed ingestel op strategiese inisiaƟewe nie. Hoe 
meer organisasies hul instel op belangrike strategiese
doelwiƩe, hoe makliker sal samewerking bereik kan
word.

Strategiese uitdaging Nommer 5 sê eenvoudig:
Ons moet ’n internasionale ondersteuningsnetwerk
uitbou. Die beste is om dit volledig aan te haal:

”Daar lê sterk potensiaal daarin om op die interna-
sionale terrein te werk; soos sommige organisasies
reeds bewys het. Dit sal beter wees om dit uit te druk
as inter-volkere verhoudings. Ons wil nie in die eerste
plek aansluiƟng of skuiling gaan soek by organisasies
wat in die hande is van die internasionale liberale
orde nie. Die Afrikanervolk moet in die toekoms baie
harder werk om met volksgerigte mense in ons eie
Westerse wêreld kennis te maak. Desnoods moet
nuwe bondgenootskappe en forums daarvoor geskep
word. Gesamentlike kongresse en simposiums trek
altyd die media se aandag; en sulke geleenthede
moet tot die maksimum benut word. Ons saak en ons
ideale moet internasionaal bekend raak. Ons wil ter-
selfdertyd leer wie ons ware vriende en bondgenote
sal wees. 

”Een gedagte wat verder gevoer kan word is om
informele klasse in Afrikaans oorsee aan te bied, on-
dersteun deur Internetopleiding uit Suid-Afrika. So
kan ’n akƟewe en samewerkende vriendekring (’n on-
dersteuningsnetwerk) uitgebrei word. Daar sal meer
inisiaƟewe van hierdie aard nodig wees.

”Nog ’n veld wat ontgin kan word is om nasio-
naalgesinde Afrikaners wat tydelik in die buiteland
werk, of wat na ander lande verhuis het, te werf om
met die verspreiding van inligƟng te help, of om by
Afrikaanse kultuurforums aan te sluit.

”Die werk wat so gedoen kan word moet inskakel
by die strategiese aksies wat binnelands nagestreef
word, soos onder andere in die handel, by die be-
marking van produkte, die skep van werksgeleent-
hede, die aanbieding van beurse, onderwys, jeugwerk
en onderlinge hulpverlening. 

”Vertaling van literatuur uit ons stamlande sal
ook deure vir ons kan open en sal ons eie kultuur 
verryk, soos ook die vertaling van Afrikaanse boeke 
in Europese tale. Dit sal bydra tot die oplewing van
Afrikaans as ’n sterk kultuurtaal en terselfdertyd

nuwe moontlikhede vir Afrikaanse uitgewers skep.”
Wanneer mens aan hierdie moontlikhede dink

besef jy dadelik dat dit ’n voltydse taak sal word, dat
wyd gebruik gemaak sal word van plaaslike hulp-
bronne uit ons eie volk se geledere. Nuwe sake-
ondernemings kan hieruit ontstaan, wat natuurlik vir
Afrikaners werkgeleenthede sal skep – byvoorbeeld
as vertalers, as redigeerders, as skakelbeamptes, as
kunstenaars, en as uitgewers. In ons huidige era sal
internetplaƞorms insgelyks ’n nuwe werkterrein kan
word. Daaraan kan gerus baie meer aandag gegee word.

Tans is daar honderde duisende Afrikaners in die
buiteland permanent woonagƟg of tydelik besig met
kontrakwerk. Ons behoort sulke mense op georgani-
seerde wyse by netwerke in te skakel. Nie almal sal
aan poliƟeke aksies deelneem nie, maar daar behoort
goeie betrokkenheid te wees by taal- en kultuursake;
asook by die ontginning van ekonomiese samewerking.

Van tyd tot tyd sien mens besighede hier in Suid-
Afrika wat produkte uit Europa aanbied. Die wissel-
koers maak dit vir hulle moeilik om kompeterend te
bly. Met sterker betrokkenheid van die Afrikaanse
kopersmark kan dit ’n alternaƟef skep vir handels-
ware uit die Ooste. Plaaslike vervaardiging van sulke
produkte onder lisensie van verskaffers uit ons stam-
lande kan hierdie idee baie meer lewensvatbaar
maak, en dit sal strek tot voordeel van ons volk. Daar
is niks wat ons verhoed om sulke handelsbande op te
bou nie. Ons weet uit die geskiedenis dat handels-
bande ook kulturele verhoudings versterk.

Hierdie gedagtes mag miskien idealisƟes klink.
Nader beskou, besef mens dat dit eerder baie prak-
Ɵese moontlikhede open – ons volk moet homself
werklik instel om ’n sterk ekonomiese en finansiële
speler op die internasionale verhoog te word. In
vandag se markte dwing kwaliteit, kundigheid en
vaardigheid respek af. Is ons werklik besig om onsself
in hierdie opsig te bemagƟg?

Die pogings wat aangewend word om by sim-
paƟeke regerings aan te klop vir steun of hulp mik in
‘n ander rigƟng. Dit bou nie selfwerksaamheid uit nie,
dit skep nie werk nie, en dit loop te dikwels in die
sand.                       

Internasionale ondersteuning

Nellie Cronje

Gedurende die sewentiger jare van die vorige eeu, het John Vorster, destydse NP- eerste minister,
kiesafdelings hersaamgestel, grense van kiesafdelings verander en nog meer.

Dit was natuurlik daarop gemik om die HNP se groeiende steun te probeer stuit.
So het dit gebeur dat mnr WT (Willie) Marais teen Koos Lloyd van die NP te staan kom in die Preto-

ria-Oos kiesafdeling, wat in 1974 ook die streek noord van Pretoria ingesluit het.
Die HNP-mense het ywerig oral deur dié kiesafdeling plakkate opgesit waarvan die titel was: “Bly

Blank my Volk Stem HNP”, “Stem HNP om haar ontwil”( dogtertjie met rooi rokkie en hond), “Marais vir
Pretoria-Oos” en “Hertzog staan sy man vir die Witman”. Almal mooi, kleurvolle plakkate. Die HNP se
kleure was toe Oranje, Wit en swart.

Dit is in elke stemdistrik opgesit. Die HNP moes sigbaar wees, en was inderdaad deeglik sigbaar.
Die NP het dit verpes en telkens ons plakkate vernietig.
Ons kon net nie verseker die skuldiges vastrek nie. Ons grootste skade, was by die bloekombome

naby die Warmbad-Wallmanstal t-aansluiting net voor Rooiwaldorp en Rooiwalkragstasie.
My pa, Hannes du Plessis, het permanent met plakkate op sy bakkie rondgery om stukkende plakkaat-

borde te vervang. Toe bedink hy 'n plan: Hy sny letters uit karton, en spuitverf dan die woorde: "Vir die
DUIWEL om te verwoes" op papier en plak dit op borde wat hy toe tussen die HNP plakkate, langs die
paaie, opsit. Dit was die einde van die verwoesting van HNP plakkate! Mnr. Willie Marais het sy deposito
behou, danksy die stemme uit dié gebied.

(Dankie vir die staaltjies wat reeds ontvang is van lesers. Daar is egter nog baie sodanige staaltjies wat
nog nie vertel is nie, en wat ons graag wil publiseer. Soos die staaltjies inkom, sal dit in elke uitgawe
gepubliseer word. Bydraes kan gestuur word aan vandegraafhenk@gmail.com en lengte, kort of lank,
is welkom. Ons help met taalversorging, dus is skaamte om te skryf en dalk spelf(v)oute te maak, geen
verskoning om nie in te stuur nie. Red.)

Staaltjies uit die HNP se Geskiedenis 

Ramaphosa maak omstrede aanstellings

Die ANC-staatshoof, Cyril Ramapokker, begin ‘n
redelike reputasie opbou met sy aanstellings.

Eers stel hy die eens afgedankte minister Dina Pule
aan as minister, en toe stel hy die ewe omstrede
Ayandla Dlodlo aan as ambassadeur in Frankryk.
Sy was voor die Zondo-kommissie van ondersoek
betrek by staatskaping.

Selfs die linkse dr. Piet Croucamp noem Dlodlo se
aanstelling deel van die ANC se kader-ontplooiing.
Voorheen het Ramapokker met groot fanfare aan-
gekondig dat Roelf (Kanarie) Meyer ambassadeur
in Amerika word. Sedertdien het dié Kanarie se
liedjie ook stil geraak en het die Amerikaanse presi-
dent, Donald Trump, steeds voortgegaan om alle
MIV/Vigs-hulp aan Suid-Afrika te staak omdat Rama-
pokker en sy rampokkers nie wil afsien van ras-
wette wat Swartes bevoordeel en hulle steeds nie
JuliAss se liedjie, “Kill the Boer, kill the farmer” wil
veroordeel nie. Dus kan Kanarie Roelfie ook maar
as ‘n onbeduidende aanstelling beskou word.

• En al wat die koalisievennote van die ANC kan
doen is om “beswaar” aan te teken, en niks verder
nie. Maar natuurlik kan hulle nie meer doen nie:
hulle noem hulleself dan ‘n “eenheidsregering”, wat
ten alle koste die “eenheid” moet behou.

SABC alweer bankrot

Soos die meeste staatsinstellings, gaan dit nie goed
met die SABC nie, en het hulle weer geld nodig om
uit hulle verknorsing te kom.

Die staat het ook nie regtig geld nie, want die ver-
grootte regering slurp al die moontlik beskikbare
geld op, en dan is daar die minister van sport(s)
wat groot groepe sokker-ondersteuners, kunste-
naars en wie nog? Trakteer op ‘n besoek aan die
Amerikas om te gaan kyk hoe die Bananas van die
Piesangrepubliek verloor – op staatskoste, want hy

kon steeds nie openbaar wie sy kamstige “borge”
is nie.

Maar nou het die SABC darem so ‘n argumentjie in
die mou weggesteek, wat dit vir Ramapokker en
sy mede-verkwisters moeilik sal maak om “nee” te
sê vir geldelike hulp. SABC sê hulle is nie in staat
op “behoorlike dekking” aan die komende plaaslike
regeringsverkiesings te gee nie.

• Aangesien politieke partye proporsioneel dekking
kry op SABC-kanale, sal hulle nie kan bekostig om
daardie “gratis” publisiteit mis te loop nie, dus sal
hulle staatsgeld optower sodat die party goeie
dekking kan kry.

JuliAss se net span stywer

Die “Opperbevelhebber” van die EFF se laaste pe-
loton van 100 se probleme hou ook nie werklik op
nie.

Hy is reeds skuldig bevind en tot tronkstraf gevon-
nis vir die afskiet van ‘n vuurwapen by ‘n openbare
byeenkoms, maar soos sy mentor Zuma, appelleer
hy daarteen, dus kan dit nog lank vat voor hy wel
die binnekant van die tronk gaan sien.

Dan was hy ook betrek by die VBS-bank skandaal,
wat hy heftig ontken het. Nou is hy voor die Mad-
langa-kommissie van ondersoek ook betrek by ‘n
komplot om die Inspekteur-Generaal van Intelli-
gensie uit sy pos verwyder te kry. Natuurlik ontken
hy dit weer heftig. Maar voordat sy wapen-afvuur
saak voor die hof gekom het, het hy ook “heftig ont-
ken” dat hy die pistool afgevuur het, en gesê dit was
‘n “speelgoed” pistool. Dus, waarom sal Sarel hom
werklik steur aan JuliAss se “heftige ontkennings”.

• Dalk moet JuliAss maar ook heftig begin ontken
dat die net al hoe stywer om hom span, want dit is
presies wat Sarel sien aan die gebeur is...

(Vervolg op bl 17)



Die Afrikaner  10 Julie 2026  17

Oom Jaap was reg

Hierdie foto met bygaande plasing het onlangs op
die sosiale media verskyn.

Alhoewel Sarel heeltemal saamstem met die strek-
king van die berig sou Sarel, synde die Sagmoedige
Neelsie vanself, nie daardie erg gekruide titel aan
die klomp op die foto gegee het nie...

Maar daar was heelwat kommentaar op dié plasing:
sommiges wat natuurlik weer die vraag gevra het
wat die alternatief sou gewees het, ander wat die
Afrikaners kwalik geneem het dat hulle self aan-
dadig was deur nie van hulle volksvreemde arbeid
ontslae te raak nie, en so aan.

Toe is daar net een opmerking van ene Hannes
Scholtz (Sarel verbeel hom hy ken hom van
iewers...). Die opmerking lui kort en kragtig: “Oom
Jaap was reg!” 

Die opmerklike is van al die kommentare, het hier-
die een die meeste duimpies op gekry om hulle in-
stemming te gee.

• Ontwaak my volk...?

fri olar
upplies

Winkel 1, Bell Geddes Zone, 
Braam Pretoriusstraat 321 (h/v Koraalboom), 

Magalieskruin

Axel Powroznik: 082 22 44 584

sales@afrisolarsupplies.co.za          facebook: AfriSolar Supplies

* Solar-produkte
* Installasie van solar-sisteme

Posbus 70770, Die Wilgers, 0041
Vuurklipstraat 541, Die Wilgers

www.hutten.co.za hutten.buchdienst@gmail.com
072 229 2148

HUTTEN-BUCHDIENST

Donderdagoggend het ons be-
sluit om ons kuier te vervroeg.
Ons is besig om al die truitjies,
komberse en gebreide beertjies
vir die behoeftige kleingoed van
ons volk uit te sorteer en te ver-
pak. 

Daar was nog 'n ysigheid in die
lug en my asem het wit wolkies
voor my gesig gemaak. Ja, nou
kla en kerm almal oor die koue
maar eintlik verkies ek die vars
koel lug bo die somer se uitmer-
gelende hitte. Ek hoor vanjaar
gaan erg warm word.

Die ketel dans en spoeg reeds
op die stoof terwyl Sarie en Prui-
mie heerlike warm botterbrood-
jies smeer met botter, moerbei-
konfyt en 'n lepel vol geklopte
room bo-op. 

Toe Pruimie vir my en Sienie ge-
waar, kom bedank sy ons weer
eens dat ons haar, soos sy sê
"huis toe" gebring het. "Ek het
gister met die kinders gepraat en
hulle gaan my ou hondjie vir my
bring sodra hulle kans kry. Ai, ek
was so vreeslik bekommerd oor
my ou hondekind," sê sy.

So tussen die koffie, botterbrood-
jies en inpakkery deur, sien ek
Maria is besig om vir die klompie
rondom haar met handgebare
iets te vertel wat hulle aandag
vasgryp." Ek sê vir julle, daar

was net van ons eie mense, tot
die vrouens wat motors opgepas
het was ons mense. Weet julle
hoe wonderlik was dit!"

"Wat het jy nou weer aange-
vang, Maria?" vra ek.

"Lettie, jy moet vir Servaas vra
om jou te neem. Of eintlik moet
ons 'n bus huur en sommer almal
gaan. Ek staan voor in die tou!"
sê sy.

"Waarheen moet ons gaan?" vra
ek.

"Om trein te ry! Op 'n regte, egte
steenkooltrein met ou waens soos
waarin ons lankal gery het en soos
ek sê dis alles net ons mense
met ons maniere en bedagsaam-
heid. Ek sê vir julle dit was die
lekkerste lekker wat ek in jare
beleef het."

"Maria, nou wat van jou wieletjie-
loper, hoe het jy op die trein ge-
kom?"  vra Heidie.

"Heidie, jy sal my nie glo nie. 'n
Vreeslike gawe dame het my by
die motor ontmoet en vier gawe
mans het 'n loopplank vasgehou
dat ek met gemak kon inklim,"
vertel Maria. "Maar eers nadat
ek die lekkerste pannekoek en
koffie by hulle markie gaan ge-
niet het. Terloops, die trein loop
Saterdae van Hermanstad af stad

toe en terug."

Die tweede koffie is gereed en
natuurlik kom oom Janneman en
Wilhelm loer of daar iets te ete
is. Hulle is byna klaar om dief-
wering voor die stoorvensters
aan te bring. Wilhelm is baie be-
kommerd, hy het opgelet dat daar
gate onder die grensdraad deur
gegrawe is en het kom vra dat al
die mans kom help om die draad
te beveilig.  Dis kommerwekkend
in hierdie dae.

Toe ek die aand vir Servaas van
Maria se treinrit vertel, sit hy 'n
bietjie en dink. "Ons moet ons
eie mense ondersteun. Ek sal
met Septimus praat en kyk wat
ons kan doen."

Oeeeeee, ek is mal oor treinry
ek hoop ons kan gaan!

Groete ook aan ou Swaer.

Jou liefhebbende
Sus Lettie

Die Afrikaner is bevoorreg om weer 
Sus Lettie se briewe aan Sus Katrien te kan plaas.  

Alet Murray het hierdie briewe van ’n 
heelwat jonger Lettie aan ’n heelwat jonger
Katrien geskryf vir Die Afrikaner in die vroeë
tagtigerjare. 

Almal het maar saam met die jare gestap, en 
Alet het ingewillig om die avonture van Lettie en 
Servaas weer op te tel waar hulle tans in ’n 
ouetehuis woon...

__________________________

Poskode: ________

ID No: _______________________________ 

Vaardigheid/Beroep: _____________________________

Ledegeld: (D/O)(R50 p/m)

Handtekening: _____________________ Datum: _______________

Goedkeuring van Lidmaatskap

Datum van toelating: ______________________ Ledegeld betaal: ____________

(Get.) Werwer (HNP-lid): _________________________________________________

Kantoorgebruik:

Datum waarop aansoek ontvang is: _____________        Lidnommer: ______________________

Datum waarop ledekaart aan lid gestuur is: ______________________

Bankbesonderhede:
ABSA Tjekrekening:  020770880     Rekeningnaam: Spitskopfonds     Verwysing: U naam en van

Debietorderopdrag

Titel: Prof.       Dr.      Mnr.      Mev.      Mej.  

Van en Voorletters: _________________________________________

Adres:  _______________________________ Sel.     ______________________________

_______________________________ E-pos ______________________________ 

_______________________________

Poskode: __________

ID Nr: ___________________________ Datum: _______________

AAN: Die Afrikaner, Posbus 18826,  PRETORIA-NOORD,  0116.

Geagte Meneer MY OOREENKOMS: MAANDELIKSE BYDRAE

Die besonderhede van my/ons* bankrekening is soos volg:

BANK _________________________________

TAKNAAM EN DORP _________________________________

TAKNOMMER:  _______________          REKENINGNOMMER: _________________________ 

TIPE REKENING: Tjek  Transmissie  Spaar  

BEDRAG: R _____________   ( _________________________________Rand) in woorde

Ek/Ons* versoek hiermee, “dra dit aan u op”, en magtig u om my/ons* rekening by bogenoemde bank (of ‘n ander bank of
tak waarheen ek/ons* my/ons* rekening mag oorplaas) met bostaande bedrag te debiteer ten opsigte van bogenoemde
ooreenkoms op die   1e    16e  dag van elke maand met ingang _____________________. Alle sodanige onttrekkings uit
my/ons* bankrekening deur u word behandel asof dit deur my/ons* persoonlik onderteken is. 

Ek/Ons* stem toe om enige bankkoste met betrekking tot hierdie debietorderopdrag te betaal. Hierdie magtiging kan deur
my/ons* gekanselleer word deur aan die HNP skriftelik dertig dae kennis te gee, maar ek/ons* verstaan dat ek/ons* nie
op ‘n terugbetaling van bedrae geregtig is wat u onttrek het terwyl dié magtiging van krag was nie. Die ontvangs van hier-
die opdrag deur u word as ontvangs daarvan deur my/ons* bank (soos die geval mag wees) geag.

Onderteken te  ______________________ op hierdie ______ dag van ________________ 2024.

_______________________________
HANDTEKENING *Skrap wat nie van toepassing is nie 

admin@hnp.org.za Tel. 079 752 4898

sedert 1970


